
Baagi ba Maubane 
ba bona metsi go 
tswa go Mmasepala 

Rratoropo wa Mmasepala 
wa Selegae wa More-
tele, George Manyike, o 

neelane semmuso ka porojeke 
ya kabo ya metsi a mantsi kwa 
baaging ka la 18 Phukwi 2026, 
ka nako ya keteko ya Letsatsi 
la Boditšhabatšhaba la Mandela. 
Maikaelelo a porojeke eno e ne 
ele go tlisetsa baagi ba masepa-
la metsi a a phepa mo dipom-
pong, seno se tla morago ga 
dingwaga tsa tlhokego ya metsi, 
le go rekwa ga metsi ga baagi 
mo barekising.

Fa a ne a bua ka nako ya nee-
lano ya semmuso ya porojeke 
eno, Rratoropo Manyike, yo o 
neng a felegeditswe ke Sebui 
sa Mmasepala wa Selegae wa 
Moretele, Fridah Mapela, o rile 
baagi ba Maubane le metsana 
e e mabapi ga ba kitla ba tlhola 
ba ngongorega ka tlhokego ya 
metsi.

“Eno ke karolo ya maiteko a     Moagi wa Maubane o itumeletse go bulela metsi a phepha.

Mokwadi: Ephraim Malema

a tswelelang a Mmasepala 
wa Selegae wa Moretele a go 
tokafatsa tsotlhe tsa thebolo 
ya ditirelo. Jaaka mmase-
pala, re tswelela go reetsa 
ditlhokego tsa baagi ba rona 
mme re tle ka ditharabololo 
tsotlhe tse di tlhokegang,” ga 
rialo Manyike.

Malapa a a fetang 450 
jaanong a na le phitlhelelo 
ya metsi a a phepa a go nwa 
mo digotlong tsa one, mme 
ga a kitla a tlhola a tsamaya 
sekgala se seleele go ya go 
ga metsi. Go agilwe ditanka 
tsa tse pedi tsa metsi tsa bo-
golo jwa di megalitara tse 1.5 
kwa motseng wa Maubane 
go tlamela baagi ka metsi. 
Gape mmasepala o tsentse 
diphaephe tsa kabo ya metsi, 
dikgokagano tsa malapa le 

dipompo go tlamela setšhaba 
ka metsi a a phepa.

“Le fa go nale tsotlhe 
dingwe tse di fitlheletsweng, 
tiro ya go tlisetsa baagi ba 
rona ditirelo e santse e le e 
kgolo mme ga e ise e fele, 

ka gonne re tshwanetse go 
dira ka natla le go tlotla ditl-
hokego tsa baagi ba rona,” ga 
rialo Rratoropo.

Fa a konosetsa puo ya 
gagwe, Rratoropo Manyike 
o rile maikaelelo a porojeke 

eno ke go netefatsa gore 
baagi botlhe ba Mmasepala 
wa Selegae wa Moretele ba 
nna le metsi a a phepa mo 
malapeng a bona.

>> From Page 1

Rratoropo George Manyike o 
rebolela  baagi ba motse wa 
Maubane  projeke ya metsi.

Polokelo e ntsha ya metsi go neela baagi ba motse wa 
Maubane mo Mmasepaleng was Selegae ebong Moretele

Katlego ya dinkgisa monate 
– Leeto la kgwebopotlana 
ya Refilwe N 

Refiloe Nakedi go 
tswa kwa Tlhabane, 
Rustenburg, ke mong 

wa kgwebo ya Refiloe N 
Accessories and Essentials e 
e dirang dinkgisa-monate le 
dikerese tse di nang le monk-
go o o monate.

O simolotse kgwebo ya 
gagwe ka ngwaga wa 2016 e 
le tsela ya go oketsa letseno 
la gagwe. E ne e le ene a 
tlhokomelang lelapa la gagwe 
mme a fetsa go atolosa ntlo, 
mme o ne a itemogela go 
tlhaela ga madi. Seno se ne 
sa mo rotloetsa go tla ka 
maano a go iphidisa, o ne a 
tsaya karolo ya dipolokelo tsa 
gagwe, a reka mekotlana ya 
basadi le didirisiwa tsa mok-
gabiso, mme a simolola go di 
rekisetsa ditsala le badirim-
mogo. Fa dingwaga di ntse di 
feta, o ne a oketsa ka didirisi-
wa tsa banna le dinkgisamon-
ate gore a oketse letseno.

Ka ngwaga wa 2021, o ne 
a kgatlhwa ke go dirwa ga 
dikerese mo mafaratlhatlheng 
a boitapoloso. Refiloe o ne 
a dira dipatlisiso ka go dira 
dikerese, mme a se atlege ka 
ngwaga oo. Le fa go ntse jalo, 
ga a ka a ineela ka 2023, o ne 
a bona setheo sengwe sa go 
dira dikerese mme a ikwa-
disa a ithuta go di dira. O ne 
a ithuta go dira dikerese tsa 

parafine le tsa soya.
Refiloe o ne a tsweletsa 

dithuto ka go ithutela go dira 
dinkgisa-monate tsa matlo, 
tsa malao le diphaposi, mat-
swai le sesepa tsa go tlhapa. 

“Selo se se ntshwenyang 
thata ke go fitlhelela kitso 
ya kgwebo ya me, tshegetso 
le lefelo le le maleba la go 
dira didiriswa tsa kgwebo. 
Fa nka nna le lefelo le le 
tlhomameng le le rulag-
antsweng sentle, ke 
ka thusega go 
atolosa kgwebo 
ya me le go 
thapa batho 
ba bangwe,” 
ga buwa 
Nakedi.

O ne a re 
dithuso tsa 
puso tsa madi 
di ka mo thusa 
thata go godisa 
kgwebo ya gagwe.

Le fa go na le 
dikgwetlho, Refi-
loe a re katlego ya 
gagwe e kgolo ke 
go bona bareki ba 
boa gangwe le gape 
le go romelwa ga 
bareki ba basha ke 
ba ba setseng ba 
dirisa didiriswa tsa 
gagwe. 

Molaetsa oo 

kgethegileng go 
basadi go tswa 
mo go Refiloe 

mo kgweding ya 
basadi ke: “Latela ditoro 

tsa gago mme o se ka 
wa letla sepe kgotsa ope 
go go kgoreletsa. Rata se 

o se dirang mme o se dire 
ka manontlhotlho, ka gonne 
seo se tla go rotloetsa. 
Ithute tsotlhe tse o ka 
kgonang go ithuta ka ga 

kgwebo. Gape o gopole gore 
dikgwetlho di tla nna teng, 

mme o tshwanetse go itse 
gore o ka di fenya jang. Go 
aga kgwebo go tsaya nako e 
telele e bile ga go motlhofo, 
mme kwa bofelong go na le 
maduo a a dirang gore motho 
a ikgantshe.”

Mo nakong e e tlang, Refi-
loe o ikaelela go atolosa me-
futa ya tsotlhe tsa gagwe ka 
go dira dinkigisa monate tsa 
dikoloi, matlo, malao le dip-
haposi, dinkgisamonate tse 
di dirilweng ka dioli tsa basadi 
le banna. Gape o ikaeletse go 
oketsa letswai la go tlhapa le 
dikerese.

Mokwadi:  Lilly Mohlosana

Refiloe N Didiriswa tsa 
botlhokwa tsa go oketsa 

monkgo monate.

Refiloe N sprei sa dilakane se tlisang monkgo o o monate.

Mokaedi wa 
kgwebo ya Refi-

loe Nakedi.

Phatwe ke kgwedi ya 
bomme, keka moo 
GCIS ka tshwaragano 

le lefapha la GOGTA (CDW), 
masepala wa selegae wa 
Ditsobotla,yo o leng kafa 
tlase ga masepala wa sedika 
wa Ngaka Modiri Molema ga 
mmogo le Seyalemowa sa 
Mmabatho FM ba bone gole 
botlhokwa go mekamekana 
letsa tshotlakako yabo Mme 
le bana (GBV&F) kago dirisa 
mafaratlhatlha a seyalemowa.

Maitemogelo ke gore 
ditshotlakako tsa bomme le 
bana di yagodimo ka kgwedi 
ya boMme keka moo GCIS 
ebone gole botlhokwa go isa 
tshedimosetso kwa baaging.

Seno se dirilwe ka mok-
gwa wago kgwetla mafapha 
aa mmekamekaneng le tsa 
tshotlakako yabo Mme le 
bana go tla go neelana ka 
tshedimosetso ya mananeo 
a bone.

Moemedi wa Tsholanang 
Trauma Centre (TTC) one 
a neelaana ka tshedimoset-
so ya ditirelo tsa mokgatlo 
wa bone, mo puisanong ya 
seyalemowa, Rre Akanyang 
Mashobane gotswa kwa TTC 
one a rotloetsa bo rre go 
senka thuso gaba itemogela 

kgatelelo ya maikutlo, aba a 
gatelela lebaka la gore  mok-
gatlho wa Thusanang Trau-
ma Centre o neelana kadi 

thuso tsago mekamekana e 
tsa kgatelelo ya maikutlo.

Rre Mpame Dithole le Rre 
Molema Sebata gotswa go 

mokgatlo wa Tsa Mmuso 
Men’s forum mo Lichtenburg 
ba rotloeditse bo Rre go 
tshegetsa bo Mme lego thusa 
go lwantsha leroborobo la 
GBV&F mo Ditsobotla.

Motswa setlhabelo wa 
petelelo yo o fitlheletseng 
thuso kwa Thusanang Trau-
ma centre ona leena a fana 
ka bopaki mo dipuisanong le 
seyalemowa gore thuso e ae 
boneng kwa Tsholanang TC 
emo thusitse, ebile o kgonne 
go fola keka moo gompieno o 
kgonang go buwa ka tiragalo 
e a gololosegile. 

Rre Tebogo Roberts gotswa 
kwa IEC one a fana ka dithuto 
tsa ditlhopa tsa selegae tsa 
2026 lego rotloetsa baagi go 
tsaya karolo.

GCIS e tlhoma Lesedi mo 
tshotlakakong ya bong  
(GBV&F) ka kgwedi ya Basadi, 
kwa mmasepaleng wa 
selegae wa Ditsobotla

Badiri ba Thusanang Trauma Centre ba bontsha ditirelo tsa bone kwa Lichtenburg Mall.

Mokwadi: Karabo Diale 

Mr Tebogo Roberts gotswa kwa IEC o neelana ka tshedimosetso ma-
bapi le ditlhopho tsa mmuso wa selegae ya 2026.

 Contact details

Ms Boitumelo Mosadi                                          
PROVINCIAL DIRECTOR

PROVINCIAL OFFICE
TEL: 018 381 7071

CELL: 073 245 0906
boitumelo@gcis.gov.za

Mr Kagisho Merementsi
DEPUTY DIRECTOR

PROVINCIAL OFFICE
15 MARTIN STREET 

MAFIKENG 
TEL: 018 381 7071

CELL: 081 764 8714
kagisho@gcis.gov.za

Ms Thulaganyo Gaserotse
ASSISTANT DIRECTOR

PROVINCIAL OFFICE
TEL: 018 381 7071

CELL: 066 298 4514
thuli@gcis.gov.za

Ms Karabo Diale
REGIONAL 

COMMUNICATION
 COORDINATOR
NGAKA MODIRI 

MOLEMA DISTRICT
15 MARTIN STREET 

MAFIKENG 
CELL: 062 011 6948
karabod@gcis.gov.za 

Ms Fatima Modise
REGIONAL 

COMMUNICATION 
COORDINATOR

Dr RUTH SEGOMOSTI 
MOMPATI DISTRICT

95 VRY STREET 
VRYBURG 

CELL: 083 752 9707
fatima@gcis.gov.za

Mr Rapelang 
Motlagomang
REGIONAL

COMMUNICATION 
COORDINATOR

Dr KENNETH KAUNDA 
DISTRICT 

SAMBOU BUILDING 
OFFICE NR 1 30 BOOM 
STREET KLERKSDROP 

CELL: 072 360 0357
rapelang@gcis.gov.za

Mr Ephraim Malema
REGIONAL 

COMMUNICATION 
COORDINATOR

BOJANALA 
PLATINUM DISTRICT 
MORETELE LOCAL 

MUNICIPALITY, 
LEBOTLWANE VILLAGE, 

NEXT TO THULARE 
HIGH SCHOOL 

CELL: 082 635 7557
ephriamma@gcis.gov.za

Ms Lilly Mohlosana
COMMUNICATIONS 

OFFICER
BOJANALA PLATINUM 

DISTRICT
CELL:  076 383 3539

lilly@gcis.gov.za

Phitlhelelo ya tshedi-
mosetso e e nepag-
etseng le e e tlang ka 

nako e botlhokwa gore baagi 
ba kgone go ungwelwa mo 
mananeong le ditirelong tsa 
puso. Badiredi ba tlhaeletsa-
no ba ba rupeletsweng sentle 
ba na le seabe se segolo mo 
go netefatseng gore baagi 
ba tlhaloganya maikaelelo le 
maano a puso, ba itse ditšhono 
tse di leng teng, mme ebile ba 
nna le seabe mo tlhabololong 
ya mafelo a bona.

Go matlafatsa tiro eno 
e e botlhokwa, Lefapha la 
Tirisanommogo ya Puso le 
Merero ya Setso (CoGTA), 
ka tirisanommogo le Govern-
ment Communication and 
Information System (GCIS), 
le ne la tshwara thupelelo ya 
malatsi a mabedi ya Local 
Government Communicators 
Forum (LGCF) kwa Potchef-
stroom ka Phatwe. Thupelelo 
eno e ne e ikaegile ka go naya 
badiredi ba tlhaeletsano kitso 
le bokgoni jo bo tlhokegang 
gore ba kgone go anamisa 
tshedimosetso, go akaretsa 
baagi mo dipuisanong le go 
tshegetsa kabo ya ditirelo.

Puso e lebile nako e e 
botlhokwa ya ditlhopho tsa 
puso ya selegae, mme go 
solofetswe gore metswedi 
ya dikgang tsa loago e tla 

aparelwa ke tshedimosetso 
e e timetsang nnete le e e 
timetsang maitlhomo. Se 
se ka dirwa ka maikaelelo a 
go tlhola tlhakatlhakano mo 
baaging mabapi le matsholo 
a mekgatlho e e farologaneng 
ya dipolotiki ka nako eno. Ka 
jalo, go ne go le botlhokwa 
gore badiredi ba tlhaeletsa-
no ba puso ba newe kitso le 
bokgoni jwa go lemoga tse, 
gore ba kgone go thusa baagi 
go tlhaloganya boammaaruri 
le go tlosa pharologanyo e e 

ka tlisiwang ke tshedimosetso 
e e seng boammaaruri.

Badiredi ba tlhaeletsano ke 
kgolagano ya botlhokwa fa 
gare ga puso le baagi. Bokgo-
ni jwa bona jwa go buisana ka 
mokgwa o o bonolo le o o ru-
lagantsweng sentle bo thusa 
go aga tshepo le go netefatsa 
gore baagi ba amogela tshe-
dimosetso e e ikanyegang 
mabapi le mananeo le ditirelo 
tsa puso.

Ka go tswelela go beeletsa 
mo tlhabololong ya badiredi 

ba tlhaeletsano ka dithulag-
anyo tse di tshwanang le eno, 
puso e matlafatsa bokgoni 
jwa yona jwa go buisana le 
Baagi le go ba naya maatla 
a go tsaya ditshwetso tse di 
nang le kitso. Kwa bokhut-
long, badiredi ba tlhaeletsano 
ba ba nang le bokgoni ba thu-
sa go tokafatsa kabo ya ditire-
lo le go netefatsa gore ga go 
moagi ope yo o salelang kwa 
morago mo phitlhelelong ya 
tshedimosetso e e ka tokaf-
atsang matshelo a bona.

Go matlafatsa bokgoni jwa 
badiri ba tlhaeletsano go 
tokafatsa phitlhelelo ya 
tshedimosetso mo baaging
Mokwadi: Rapelang  
Motlagomang 

Rre Senatle Chweneemang go tswa GCIS o neelana ka thupelolo ya tlhaeletsano

Mme Boitumelo Mosadi wa GCIS o tlhalosa ditokomane tsa botlhokwa go badiri

“Re rotloetsa bo Rre 
go tsaya karolo mo go 
lwantsheng leroborobo 

la ditshokako tsa 
bong”.

Mr Molema Sabata 
gotswa kwa Tsa Mmuso 

Men’s forum

“ Kemofenyi, ke fodile, 
ke kgona le go buwa 
ka maitemogelo a ke 

lokologile”

Oratile Moiloa from 
Lichtenburg

“Re itumelela go dira 
mmogo le GCIS mo 
tirong e botlhokwa 

yago lwantsha  
leroborobo la 

tshotlakako ya bong.

Mr Patrick Moalosi, CDW, 
Blydeville,Lichtenburg

